
“Ai që e viziton një të sëmurë, të cilit ende nuk i ka
ardhur exheli (momenti i vdekjes) dhe lutet për të

shtatë herë: “Eselullahel adhim, rabel arshil adhimi
en jeshfijeke - E lus Allahun e Madhëruar, Zotin e

Arshit të Madh, të të shërojë!", Allahu do ta shërojë
prej asaj sëmundje

Ibn Abasi (Allahu qoftë i kënaqur me të!) tregon se Profeti صلى الله عليه وسلم ka thënë: “Ai që e viziton
një të sëmurë, të cilit ende nuk i ka ardhur exheli (momenti i vdekjes) dhe lutet për të

shtatë herë: “Eselullahel adhim, rabel arshil adhimi en jeshfijeke - E lus Allahun e
Madhëruar, Zotin e Arshit të Madh, të të shërojë!", Allahu do ta shërojë prej asaj

sëmundje."
[Ky hadith është sahih] [رواه أبو داود والترمذي وأحمد]

Profeti صلى الله عليه وسلم në këtë hadith na ka treguar se nuk ka ndonjë musliman, që viziton një musliman
tjetër në sëmundjen e tij, në të cilën ende nuk i ka ardhur koha e vdekjes, e pastaj vizitori
lutet për të sëmurin duke thënë: “E lus Allahun e Madhërishëm", i Cili është i tillë në Veten e
Tij, cilësitë dhe veprat e Tij, "Zotin e Arshit të Madh, që të të shërojë”, dhe e përsërit këtë
shtatë herë, veçse Allahu e shëron nga ajo sëmundje.

